Mál nr. 00M02-0004
Tilmæli gjørt 24.04.1999
Evni: Innflutningur av MR-skannara
§ 27, 7. stk. í mvg-lógini
· Samandráttur:
Meirvirðisgjaldsnevndin hevur gjørt av at mæla landsstýrinum til frítøku fyri avgjald eftir umsókn frá Almanna- og heilsumálastýrinum. Nevndin hevur lagt dent á, at umsókn-in er neyvt í tráð við ætlanini við lógargreinini. 

Málslýsing og uppskot:
Við gávubrævi dagfest 17. september 1998 frá Tryggingarfelagnum Føroyar letur hetta felagið Landssjúkrahúsinum ein sonevndan MR-skannara til eitt virði av kr. 7.000.000 at nýta, sum tað verður sagt í gávubrævinum, "øllum Føroya fólki at gagni".
Sambært viðmerkingunum til § 27, stk. 7 í lóg um meirvirðisgjald rakar umsóknin beint inn í kjarnu lógarinnar. Stovnurin ella felagið er ikki í sjálvum sær vælgerandi, men er gerð tess í hesum føri vælgerandi.
Skotið verður upp, at mæla Landsstýrinum til at játta frítøku fyri avgjald. 

